
Smetkovoditeli.com.mk 
ЗАСТАПУВАЊЕ СПОРЕД ЗАКОН ЗА ТРГОВСКИ ДРУШТВА 

Ноември 2019  Информативен - напис Smetkovoditeli.com.mk 

 

ВОВЕД 

 

Во трговското право се прави разлика помеѓу поимот 
трговско застапување – како правна работа во којашто 
овластеното лице кое професионално се занимава со 
застапување во рамките на својата стопанска дејност во 
име и за сметка на друго лице врши правни работи 
утврдени со договорот, од поимот застапување што го 
вршат одредени органи, односно вработени во трговското 
друштво и кој ја манифестираат неговата деловна 
способност.  Се работи всушност за тоа дека освен 
правната способност на трговските друшта тие имаат и 

деловна способност којашто може да се оствари 
единствено преку физички лица. Правните работи на 
овластените физички лица се сметаат како дејствија на 
самото друштво. Застапувањето на друштвото може да се 
огледа и во вршење на работи во правниот промет т.е. 
склучување на договори, преземање на работи во име и за 
сметка на друштвото во деловните односи со третите лица, 
но и застапување во постапката пред суд односно други 
органи. 

 
Одредбите за застапување како правна работа 

претежно се уредени со Законот за облигационите односи 
(“Службен весник на РМ”. 18/01, 4/02, 5/03, 84/08, 81/09, 
161/09 и 123/13) – во натамошниот текст ЗОО, а одредбите 
со коишто се манифестира деловната способност на 
трговското друштво во Законот за трговските друштва 
(“Службен весник на РМ” 28/04; 84/05; 25/07; 87/08; 42/10; 
48/10; 24/11; 166/12; 70/13; 119/13; 120/13; 187/13; 38/14; 
41/14; 138/14; 88/15; 192/15; 6/16; 30/16; 61/16 64/18, 120/18, 
195/18 и 239/18) во натамошниот текст ЗТД.  
Одредбите, од четвртиот дел, третата глава, од ЗТД се 
заеднички одредби коишто се однесуваат на сите трговски 
друштва со тоа што кај одделни форми на трговски 
друштва постојат и одредби со коишто поблиску се 
утврдува кој се може да биде застапник, нивните 
овластувања, ограничувања и слично. 

 

 

 
 
 
 
 

 
ШТО ПРЕТСТАВУВА ЗАСТАПУВАЊЕТО СПОРЕД 
ЗАКОНОТ ЗА ТРГОВСКИ ДРУШТВА? 

Основ на овластувањето за застапување. 
Овластувањето за застапување се темели на:  

 
 Законот; законското застапување постои кога 

застапникот овластувањето за застапувањето го црпи 
непосредно од Законот, па не е потребен некој акт на 
власта или на органот на трговското друштво. Тоа се 
членови на органот на управување на друштвата на 
капиталот и членовите на јавното трговско друштво и 
комплементарите на командитното друштво. На пример 
во ликвидацијата на јавното трговско друштво тоа се 
ликвидатори;  
 

 Акт на овластено тело (тоа најчесто ќе биде судот), ако 
можноста за донесување на таков акт е предвидена со 
закон, може исто така да биде основ за застапување. 
Имено, во стечајната постапка од денот на отворањето 
на стечајната постапка стечајниот должник го застапува 
стечајниот управител, и на тој ден престануваат да 
важат овластувањата на дотогашните застапници и 
полномошници. Стечајниот управител единственото 
лице овластено за застапување на стечајниот должник, 
со решение го одредува стечајниот совет на 
овластениот суд; 

 
 Полномошници; Полномошното е таков облик на 

застапување во кое што давателот на овластувањето со 
правна работа му дава на полномошникот овластување 
на застапување 
 
Во трговското право правното лице може да ја изрази 

својата волја само со помош на својот застапник, па 
полномошното го дава неговиот застапник. Застапникот 
може да го овласти полномошникот само во рамките на 
своите овластувања. Правните дејствија коишто ги 
превзема полномошникот подеднакво го обврзуваат 
друштвото, како и секоја друга форма на застапување. ЗТД 
со одредбите на третата глава уредува четири вида на 
полномошна: 

 Прокура (чл. 68 до 78 од ЗТД), 

 Трговски полномошник (чл. 79 до 80 од ЗТД),  

 Полномошно на трговски патник (чл. 81 од ЗТД) и  

 Полномошник по вработување (чл. 67 од ЗТД) 

Според член 76 од ЗОО, договор, како и друга правна 
работа може да се преземе и преку застапник. 
Овластувањето за застапување се засновува врз закон, 
статут или друг општ акт, врз акт на надлежниот орган или 
врз изјава на волјата на застапуваниот (полномошно). 

 
Договорот што ќе го склучи застапник од името на зас-

тапувано лице и во границите на своите овластувања ги 
обврзува непосредно застапуваниот и другата договорна 
страна. Под истите услови и другите правни работи на 
застапникот произведуваат правно дејство непосредно 
спрема застапуваното лице. 

 
Застапникот е должен да ја извести другата страна дека 

настапува од името на застапуваниот, но и кога тој не ќе го 
стори тоа, договорот произведува правно дејство за 
застапуваниот и за другата страна, ако оваа знаела или од 
околностите можела да заклучи дека тој настапува како 
застапник. 

 
Права и обврски на застапникот 

 
Застапникот не може да ги пренесе своите овластувања 

врз друг, освен кога му е дозволено со закон или со 
договор.  Кога застапникот ќе ги пречекори границите на 
овластувањето, застапуваниот е во обврска само доколку 
ќе го одобри пречекорувањето. Ако застапуваниот не го 
одобри договорот во рокот кој е редовно потребен да се 
разгледа и оцени договор од таков вид, ќе се смета дека 
одобрувањето е одбиено. 

 
Ако другата страна не знаела ниту морала да знае за 

пречекорувањето на овластувањето, може веднаш по 
дознавањето за пречекорувањето, не чекајќи 
застапуваниот да се изјасни за договорот, да изјави дека 
не се смета за врзана со договорот. Ако застапуваниот го 
одбие одобрувањето, застапникот и застапуваниот се 
солидарно одговорни за штетата што другата страна ја 
претрпела, ако таа не знаела ниту можела да знае за 
пречекорувањето на овластувањето. 

 
Склучување на договор од страна на неовластено 
лице 

 
Членот 180 од ЗОО зборува за склучувањето на 

Договор од страна на неовластено лице. Според истиот, 
договорот што некое лице ќе го склучи како полномошник 
од името на друг без негово овластување го обврзува 
неовластено застапуваниот само ако тоа дополнително го 
одобри договорот. 

 
Страната со која е склучен договорот може да бара од 

неовластено застапуваниот во примерен рок да се изјасни 
дали го одобрува договорот. Ако неовластено 
застапуваниот ни во оставениот рок не го одобри 
договорот, се смета дека договорот не е ни склучен. Во овој 
случај, страната со која е склучен договорот може од 
лицето кое како полномошник без овластување го склучило 
договорот да бара надомест на штетата, ако во моментот 
на склучувањето на договорот не знаела ниту можела да 
знае дека тоа лице немало овластување за склучување на 
договорот. 

 
Законот за трговските друштва со членовите 65, 66 и 67 

разликува три вида на застапување на трговското друштво 
и тоа Застапник по закон, застапник по полномошно и 
полномошник по вработување. 

 
 

 

 Видови на застапување според ЗТД 
 

 Застапник по закон 
 
Застапник на трговско друштво по закон е физичкото 

лице коешто со одредбите на овој закон е определено да 
ја застапува одделната форма на друштвото. 

Именувањето, престанувањето на мандатот и подато-
ците за застапникот по закон, како и ограничувањата на 
неговите овластувања спрема трети лица се запишуваат 
во трговскиот регистар. При уписот на застапникот по закон 
во трговскиот регистар се приложува потпис заверен кај 
нотар. Странските лица можат да приложат потпис заверен 
кај надлежниот орган во земјата чиишто државјани се. 

Потписот на застапникот по закон не се заверува кај 
нотар ако се поднесува како прилог преку Системот за е-
регистрација потпишан со сопствен електронски потпис 
или преку регистрациониот агент.  

 
Според член 65 став 4 од ЗТД, пропуштање во 

постапката или која било нерегуларност при давањето на 
овластување за застапување или при објавувањето по-
даток којшто се однесува на застапникот по закон, не може 
да се употреби против трети лица, освен ако трговското 
друштво докаже дека третите лица знаеле за тоа. 

 
Застапникот по закон не може, без посебно 

овластување на трговското друштво, да настапува како 
договорна страна и со друштвото да склучува договори од 
свое име и за своја сметка, во свое име, а за сметка на 
други лица, или во име и за сметка на други лица. 

 
 

Застапник по полномошно 
 

Застапникот на трговското друштво опишан погоре, 
може да даде полномошно на друго лице. Полномошното 
може да се даде во границите на овластувањата на 
застапникот што се запишани во трговскиот регистар. 

Ова полномошното се дава во согласност со одредбите 
на ЗОО, освен ако со Законот за трговски друштва поинаку 
не е определено. Ограничувањата од членот 65 став (4) од 
ЗТД се однесуваат и на овој полномошник. 

 
 

Полномошник по вработување 
 

Вработено лице во трговското друштво кое врши работи 
коишто, според редовниот тек на работата, вклучуваат и 
склучување определени договори, односно преземање 
определени правни работи, е овластено како полномошник 
на друштвото да склучува и такви договори и да презема 
такви правни дејствија во рамките на работите што ги 
врши. Ограничувањата од членот 65 став (4) од ЗТД се 
однесуваат и на полномошникот по вработување. 

ПОЛНОМОШНО 

Полномошното претставува овластување за застапува-
ње што властодавецот со правна работа му го дава на 
полнoмошникот. Постоењето и обемот на полномошното 
се независни од правниот однос врз чија основа е дадено 
полномошното. Како полномошник може да се јави и 
физичко и правно лице.  

 

 
 
Формата која што со Закон е  пропишана некој договор 

или за некоја друга правна работа важи и за полномошното 
за склучување на тој договор, односно за преземање на таа 
работа. 

 
Полномошникот може да ги презема само оние правни 

работи за чие преземање е овластен. Полномошникот на 
кој му е дадено општо полномошно може да ги презема 
само правните работи што спаѓаат во редовното 
работење. Работа која не спаѓа во редовното работење 
полномошникот може да преземе само ако е посебно 
овластен за преземање на таа работа, односно на видот 
на работите меѓу кои спаѓа и таа. Полномошникот не може 
без посебно овластување за секој одделен случај да 
преземе менична обврска, да склучи договор за гаранција, 
за порамнување, за избран суд, како ни да се откаже од 
некое право без надомест. 

 
 

      Отповикување или стеснување на полномошно 

 

Властодавецот може по своја волја да го стесни или да 
го отповика полномошното, дури и ако со договорот се 
откажал од тоа право. Отповикување или стеснување на 
секое полномошно може да се направи со изјава без 
посебна форма. Ако со отповикување или стеснување на 
полномошното е повреден договор за налог или договор за 
дело, или некој друг договор, полномошникот има право на 
надомест на штетата настаната со тоа. 

Отповикувањето на полномошното, како и неговото 
стеснување нема дејство спрема третото лице кое 
склучило договор со полномошникот или извршило друга 
правна работа, а не знаело ниту морало да знае дека 
полномошното е отповикано, односно стеснето. Во овој 
нслучај властодавецот има право да бара од 
полномошникот надомест на штетата што би ја претрпел 
поради тоа, освен ако полномошникот не знаел ниту морал 
да знае за отповикувањето, односно за стеснувањето на 
полномошното. Истото важи и во другите случаи на 
престанување на полномошното. 

 
 

Други случаи на престанување на полномошно се: 
 

 престанувањето на правното лице како полно-

мошник, ако со законот поинаку не е определено, 

 со смртта на полномошникот, 

 со престанувањето на правното лице, односно со 

смртта на лицето кое го дало, освен ако започ-

натата работа не може да се прекине без штета 

за правните следбеници или ако полномошното 

важи и во случај на смрт на давателот, по негова 

волја или со оглед на природата на работата. 

 

 

ВИДОВИ НА ПОЛНОМОШНО 

 

Деловно полномошно 
 

Според член 87 од ЗОО, деловно полномошно може да 
даде во границите на законот, трговско друштво или друго 
правно лице и со него да го овласти полномошникот да 
склучува договори и да ги врши другите работи што се 
вообичаени во вршењето на нивната деловна дејност. 
Деловниот полномошник не може да отуѓи или да оптовари 
недвижности, да преземе менични обврски или обврски за 
гаранција, да земе заем и да води спор, ако не добил 
посебно полномошно за секоја таква работа. Деловното 
полномошно може да биде ограничено на определен вид 
работи, или на определени работи, но овие ограничувања 
имаат дејство спрема трет само ако за нив знаел или 
морал да знае. 

 

 
 

Одредбите за деловното полномошно сообразно се 
применуваат врз деловното полномошно на имател на 
дуќан. Деловното полномошно не престанува со смртта на 
имателот на дуќан, како ни кога тој ќе биде лишен од 
деловна способност. 

 
 

 
         База на сметководствени бизниси smetkovoditeli.com.mk 

Пример за деловно полномошно 
 

Друштво ________________________________ со 
седиште на ________________________ број ____ 
општина Карпош, Скопје преку управител 
___________________, со живеалиште на ул. 
__________________ број _____ Скопје, број на 
л.к________________ (во натамошниот текст властодавец) 
го издава следното: 
 

П О Л Н О М О Ш Н О 
 

Со кое го овластувам лицето ____________ од Скопје со 
живеалиште на ул.______________ бр. _______,  
ЕМБГ:_______________ и број на л.к: ____________ во име 
и за сметка на друштвото, да склучува договори и да врши 
други работи што се вообичаени во вршењето на деловна 
дејност на друштвото властодавец.  

Полномошникот не може да отуѓи или да оптовари 
недвижности, да преземе менични обврски или обврски за 
гаранција, да земе заем и да води спор, освен доколку има 
посебно полномошно за секоја таква работа. 

 
 

Властодавец: 
Друштво--------- 

Управител, Име и Презиме 
 

______, __/__.2019 година 
_____________________ 

 
 

 
 

Трговско полномошно 
 

Законот за трговските друштва во членовите 79 и 80, 
пишува за трговско полномошно и трговски полномошник. 
Според истиот, трговски полномошник е вработено лице во 
трговското друштво или друго физичко лице кое, за 
награда, е овластен од застапниците по закон на 
друштвото да го води претпријатието или негов дел, во 
рамките на даденото полномошно.  

 
Трговското полномоштво се дава во писмена 

форма со заверка на потписите кај нотар или се дава 
во електронска форма потпишано со електронски 
потпис согласно со Систем за е-регистрација. 

 
Според ЗТД, трговскиот полномошник е овластен да ги 

склучува сите договори и да ги презема сите правни 
дејствија што се вообичаени во прометот при водењето на 
претпријатието или на негов дел и тоа во рамките на 
даденото полномошно. Трговскиот полномошник не може, 
без посебно овластување од давачот на полномошното, да 
ги отуѓи ниту да ги оптовари неговите недвижности, да го 
обврзе со меница или со чек, да презема обврски од 
гаранција, да земе заем за него, да договори надлежност 
на избран суд и да се спогодува или да води спор.  

 
Ограничувањата на овластувањата на трговскиот 

полномошник, освен горенаведените, немаат правно 
дејство спрема трети лица кои за нив не знаеле ниту 
морале да знаат. Ограничувањата од членот 65 стaвот (4) 
од ЗТД се однесуваат и на трговскиот полномошник.  

 
Полномошникот, кон својот потпис, назначува дека 

е полномошник и не смее да додава ништо, што би го 
означило како прокурист. 
 

Пример за трговско полномошно 
 

Друштво ________________________________ со 
седиште на ________________________ број ____ 
општина Карпош, Скопје преку управител 
___________________, со живеалиште на ул. 
__________________ број _____ Скопје, број на 
л.к________________ (во натамошниот текст властодавец) 
го издава следното: 
 

П О Л Н О М О Ш Н О 
 

Со кое го овластувам лицето ____________ од Скопје со 
живеалиште на ул.______________ бр. _______,  
ЕМБГ:_______________ и број на л.к: ____________ , 
вработен во друштвото на работно место 
_________________, во име и за сметка на друштвото, да 
склучува договори и да врши други работи што се 
вообичаени во вршењето на деловна дејност на друштвото 
властодавец.  

Полномошникот не може, без посебно овластување од 
давачот на полномошното, да ги отуѓи ниту да ги оптовари 
неговите недвижности, да го обврзе со меница или со чек, 
да презема обврски од гаранција, да земе заем за него, да 
договори надлежност на избран суд и да се спогодува или 
да води спор. , освен доколку има посебно полномошно за 
секоја таква работа. 

 
Властодавец: 
Друштво--------- 

Управител, Име и Презиме 
 

______, __/__.2019 година 
_____________________ 

 
 

 
Полномошно за овластување на трговски патник 
 

Според ЗОО, трговскиот патник на трговското друштво 
е овластен да ги презема само оние работи што се 
однесуваат на продажбата на стоки и што се наведени во 
полномошното што му го дало трговското друштво. Во 
случај на неизвесност, се смета дека трговскиот патник не 
е овластен да склучува договори туку само да собира 
порачки, но сепак договорот што го склучил ќе остане во 
сила, ако властодавецот дополнително го одобри. 
Трговскиот патник кој е овластен да продава стоки не е 
овластен да ја наплати цената, како ни да продава на 
кредит, освен ако има посебно овластување за продажба 
на кредит. 

Трговскиот патник е овластен за властодавецот да при-
ма рекламации поради недостаток на стоките и други 
изјави во врска со извршувањето на договорот склучен со 
негово посредување, како и од името на властодавецот да 
презема потребни мерки за зачувување на неговите права 
од тој договор. 

 
 
 
 
 
 
 
 
 
 
 
 

Работниците во трговските друштва и другите правни 

лица што работат на такви работи чие вршење е сврзано 
за склучување и исполнување на определени договори, 
како што се продавачите во продавници, работниците 
кои вршат определени услуги во угостителството, 
работниците на работи на шалтерска служба во пошта, 

во банка и слично се овластени со самото тоа за 
склучување и исполнување на тие договори. 

Според член 81 од ЗТД, трговското друштво, 
односно трговецотпоединец може на лице кое е вработено 
кај него или на друго физичко лице да му даде полномошно 
како на трговски патник. Полномошното на трговскиот 
патник му се дава во писмена форма. Трговскиот патник е 
овластен во име и за сметка на давачот на полномошното 
да склучува договори за продажба на неговата стока, да ја 
испорачува таа стока, да продава на кредит ако има 
посебно овластување за тоа, да ги прима изјавите на 
купувачите во врска со стоката што е предмет на тие 
договори, да дава изјави и да презема други дејствија зара-
ди зачувување на правата на давачот на полномошното 
што произлегуваат од договорот што го склучил од негово 
име и за негова сметка.  

Ограничувањата на овластувањата на трговскиот 
патник немаат правно дејство спрема трети лица кои за нив 
не знаеле ниту морале да знаат. Трговскиот патник не 
може, без посебно овластување, да продава стока што се 
плаќа, на почек или на рати. Ограничувањето определено 
во членот 65 став (4) од ЗТД се однесува и на трговскиот 
патник. 

 
 

Специјално полномошно 
 

Друштво ________________________________ со 
седиште на ________________________ број ____ 
општина Карпош, Скопје преку управител 
___________________, со живеалиште на ул. 
__________________ број _____ Скопје, број на 
л.к________________ (во натамошниот текст властодавец) 
го издава следното: 
 

 
П О Л Н О М О Ш Н О 

 
Со кое го овластувам лицето ____________ од Скопје со 

живеалиште на ул.______________ бр. _______,  
ЕМБГ:_______________ и број на л.к: ____________ во име 
и за сметка на друштвото да ме застапува мене како 
управител а исто така и друштвото пред институциите:     

  
 Министерство за труд и социјална политика, 
 Агенција за вработување 
 Државен инспекторат за труд; 
 Министерство за економија, 
 Државен пазарен инспекторат. 

 
Во наведените институции го овластувам лицето да ги 

изврши следните активности: 
 
 пријава и одјава на вработени во АВРМ според 

Законот за работни односи; 
 да понесе барање за работни дозволи за вработени 

странци; 
 да достави Пријава за отпочнување со вршење на 

дејност до Државен пазарен инспекторат и до 
трудова инспекција; 
 
 

Властодавец: 
(Име и Презиме) 

_________, __/__.2019 година 
 

 

 
 
 

Прокура  
 
Прокурата како полномошно се уредува со 

членовите 68 - 78 од ЗТД. Таа претставува трговско 
полномошно, ко се дава во писмена форма на начин 
определен со изјавата за основање на трговското друштво 
од едно лице, со договорот за друштвото, односно со 
статутот (актот за основање на друштвото). 

 

 
 
Прокурата може да се даде на секое деловно 

способно физичко лице, без разлика на должноста и 
работите што ги врши, освен ако со актот за основање на 
друштвото поинаку не е определено. Таа не може да се 
даде на правно лице. 

 
Односите меѓу трговското друштво и прокуристот, 

како и наградувањето се уредуваат со договор. 
 
Прокуристот може да ги склучува сите договори и да 

ги врши и сите други правни работи и дејствија во име и за 
сметка на трговското друштво во рамките на предметот на 
работењето на друштвото, да го управува претпријатието 
на давателот на прокурата и да го застапува друштвото во 
постапките пред управните и другите државни органи, 
организациите и установите со јавни овластувања и 
судовите. Прокуристот не може да ги отуѓува и оптоварува 
недвижностите на трговското друштво и не може да дава 
изјави, ниту да склучува правни работи, односно да 
презема правни дејствија со коишто ќе биде започната 
стечајна или друга постапка која може да доведе до 
престанување на друштвото. Прокуристот не може да дава 
полномошно за склучување договори и други правни 
работи на друго лице. 

 
Прокуристот го потпишува трговското друштво 

така што под фирмата го потпишува своето име и 
презиме со додаток што видливо укажува на неговата 
положба на прокурист или со додатокот „п.п.“ 

 
Прокурата не може да се пренесе на друго физичко 

лице. Нема правно дејство одредбата за прокура или 
изјавата на трговското друштво со којашто прокуристот се 
овластува да пренесе прокура, ниту изјавата на друштвото 
со којашто преносот на прокурата се одобрува претходно 
или дополнително. 

Прокурата може да се отповика во секое време, без 
оглед на правната основа врз којашто е дадена. Ништовна 
е одредбата од договорот со којашто трговското друштво 
се откажува од правото да ја отповика прокурата, како и 
одредбата со којашто правото на отповик на прокурата се 
врзува со рок или со услов. 

 
Трговското друштво, односно трговецот-поединец 

ги запишуваат давањето поединечна и групна прокура, 
сите ограничувања на прокурата и отповикот во 
трговскиот регистар. Во трговскиот регистар се 
запишува името и презимето на прокуристот и 
неговиот ЕМБГ.  

ДОГОВОР ЗА ТРГОВСКО ЗАСТАПУВАЊЕ 

Според член 486 од ЗОО, договорот за трговско 
застапување претставува договор со кој застапникот се 
обврзува дека за време на траењето на договорот ќе 
преговара со трети лица за склучување договори во име и 
за сметка на налогодавачот и, ако е така договорено, ќе 
склучува договори со трети лица во име и за сметка на 
налогодавачот, а налогодавачот се обврзува да му плати 
на застапникот, за секој договор кој го склучил или е 
склучен со неговото дејствување, одреден надоместок 
(провизија). Договорот за трговско застапување мора да 
биде склучен во писмена форма. 

 
Обврски на застапникот 

 
Застапникот е должен да се грижи за интересите на 

налогодавачот и должен е во сите работи што ги презема 
да постапува во согласност со начелото на совесност и 
чесност и со внимание на добар стопанственик. 
Застапникот е особено должен да презема се што е 
потребно за да посредува или склучува правни работи за 
коишто е овластен, придржувајќи се притоа кон разумните 
напатствија на налогодавачот. 

 

 
 
Застапникот е должен да му ги дава на 

налогодавачот сите потребни информации за состојбата 
на пазарот, особено оние што се значајни за секоја посебна 
правна работа. Застапникот е должен редовно да го 
известува налогодавачот за исполнувањето на своите 
договорни обврски, за третите лица кои се подготвени да 
преговараат со налогодавачот или со него да склучат 
договор, како и за договорите што ги склучил во име и за 
сметка на налогодавачот. 

 
Обврски на налогодавачот 

 
Налогодавачот е должен во својот однос со 

застапникот да постапува во согласност со начелото на 
совесност и чесност и со внимание на добар 
стопанственик.  Кога е потребно за вршење на одредени 
негови работи, налогодавачот е должен на свој трошок да 
му стави на располагање на застапникот мостри, нацрти, 
ценовници, рекламен материјал, општи услови за рабо-
тење и другата потребна документација.  

 
Налогодавачот е должен да му ги даде на 

застапникот сите известувања потребни за исполнување 
на неговите договорни обврски. Налогодавачот е должен, 
во разумен рок да го извести застапникот за тоа дали ја 
прифаќа или одбива понудата, како и за неисполнување на 
договор во чие склучување учествувал застапникот. 
Налогодавачот е должен, без одлагање да го извести 
застапникот за потребата обемот на неговите работи да се 
сведе на мерка помала од онаа што застапникот можел 
основано да ја очекува, за да може застапникот навре-
мено и во соодветна мера да ја намали својата 
претприемчивост, инаку налогодавачот ќе одговара за 
претрпената штета. 

 
 

Надомест (провизија) 
 
Налогодавачот е должен да му исплати на 

застапникот провизија за договорите што за време на 
траењето на договорот за трговско застапување биле 
склучени со негово посредување, како и за договорите што 
ги склучил застапникот во име и за сметка на 
налогодавачот, ако за тоа бил овластен. Застапникот има 
право на провизија и за договорите што ги склучил 
налогодавачот непосредно со клиентите кои ги пронашол 
застапникот. 

 
Застапникот на кој по основ на договор за трговско 

застапување му е доверено исклучиво право на 
посредување на одредена територија или со одредена 
група клиенти, има право на провизија и за оние договори 
што налогодавачот ги склучил на таа територија или со тие 
клиенти без посредување на застапникот. Застапникот има 
право на провизија за договор кој налогодавачот го склучил 
по престанокот на договорот за трговско застапување, ако 
склучениот договор е последица претежно на 
дејствувањето на застапникот пред престанокот на 
договорот за трговско застапување и ако договорот е 
склучен во разумен рок од престанокот на договорот за 
трговско застапување или ако понудата на трето лице за 
склучување на договор стигнала до застапникот или 
налогодавачот пред престанокот на договорот за трговско 
застапување. 

Пример за договор за трговско застапување: 
 

 
ДОГОВОР ЗА ТРГОВСКО ЗАСТАПУВАЊЕ 

склучен во Скопје, на ден __________помеѓу: 
 

1. Друштво ____________________, со седиште на ул. 
_____________бр.__ Скопје, со ЕДБ 
_______________, застапувано од ______________, 
со адреса ________________, како налогодавец 

 
2. Друштво _____________________, со седиште на ул. 

__________бр.__ Скопје, со ЕДБ _______________, 
застапувано од _____________ од Скопје, со адреса 
на ул. ___________________ бр. ___ Скопје, како 
застапник 

 
Член 1 

Предмет на овој договор е овластувањето на застапни-
кот во име и за сметка на налогодавецот да склучува 
договори за купопродажба на вино со трети лица, за што 
налогодавецот ќе му исплати надомест на застапникот.   

 
Член 2 

Налогодавецот ќе му плати на застапникот надомест во 
износ_____________/ (пр.кој е еднаков на разликата од 
продажната цена, утврдена со договорот за купопродажба 
склучен помеѓу застапникот и трети лица и цената 
утврдена од налогодавачот, опишана во чл.__ од овој 
договор). 
 
ПРАВА И ОБВРСКИ 

 
Член 3 

Налогодавецот се обврзува дека: 
 

 за времетраењето на овој договор нема да овластува 
друго лице за склучување на договори со трети лица 
(*ексклузивитет) 

 за времетраењето на овој договор навремено (на 
секои 30 дена) ќе го информира застапникот за видот 
и количината кои може да ги понуди за продажба 

 ќе му исплати на застапникот надомест за склучените 
договори, во износ опишан во чл.2 од овој договор, 
веднаш по извршената уплата на продажната цена 
од страна на купувачите, а во рок од 48 часа од 
уплатата. 

 За доцнење со исплата на надоместокот ќе му го 
исплати на застапникот договорениот износ, опишан 
во чл.2 од овој договор, зголемен за 0,5% од износот 
за секој ден доцнење. 

 
Член 4 

Застапникот се обврзува дека: 
 
 во име и за сметка на налогодавецот ќе склучува 

договори за купопродажба на вино со трети лица, за 
што нема да му биде потребна посебна согласност од 
налогодавецот за секој посебено склучен договор 

 без согласност од налогодавецот нема да превземе 
обврска да работи на исто подрачје и за ист вид 
работи за друг налогодавец 

 навремено ќе го известува налогодавецот за склуче-
ните договори и ќе се грижи за интересите на налого-
давецот со внимание на добар стопанственик. 

 
 
 
 

Член 5 
Договорот се склучува за период од __ години. 

 
 

Член 6 
Сите промени на овој договор ќе бидат уредени со анекс 

кон овој договор. 
 

Член 7 
Секоја договорна страна има право да го раскине дого-

ворот со отказен рок од 30 дена сметано од денот на 
праќање на препорачано писмено известување до другата 
страна. 

Член 8 
За сето она што не е предвидено со овој Договор ќе се 

применуваат позитивните законски прописи. 
 

Член 9 
Во случај на спор по одредбите од овој Договор, кој 

договорните страни не успеале да го решат спогодбено,  
надлежен е Судот Скопје 2 Скопје. 

 
Член 10 

Договорот е склучен во 2 (два) исти примероци, по еден 
за секоја од договорните страни. 

 
   

Налогодавач:                  Застапник:  
 
 _____________     ______________ 
 

 
 

 

 
 
 
 
 

 
 
 
 
 
 
 

 
 
 
 
 
 

 
 

 
 
 
 

 


